
oewang boeat onkost harimnja dan tiada open pada perkara negri, jang dioeroes sadja oleh Sultan Valide [iboenja Sultan] bersama Mohamed Domaud pacha, iparnja Sultan. Ini doea orang soeda trima banjak anteran dari oetoesan Rus, jang
lantaran begitoe soeda bisa tjampoer dalem perkara pamerentahan negri Toerki.



Pikirannja Sultan Azis betoel tiada beres dan boeang oewang dengen djalan tiada kroean. Satoe tempo Baginda soeka piara singa dan matjan jang disoeroe bli sampe bebrapa ratoes ekor dan dikasi makan di piring perak. Di laen hari Sultan maoe doedoek kreta, rodanja dari mas dan ditarik oleh koeda betina dari Nedjed jang harganja bebrapa riboe roepia tiap-tiap satoe ekor. Satoe tempo poela Baginda prenta adoe ajem dan kasi gelaran serta bintang-bintang kahormatan pada
binatang-binatang ini jang paling kosen. Kamoedian ia prenta bebrapa toekang gambar dari Parijs dan Weenen aken bikin roepa-roepa gambar di tembok dan pintoe-pintoe kamarnja, sedeng onkostnja ini semoea ada bermillioen roepia.



Kadang-kadang Sultan minta bebrapa karoeng berisi oewang mas, jang lantes dilempar di atas permadani, kamoedian Baginda poengoet ini oewang dengen soeka hati. Laen dari begitoe Abdoel Azis sringkali bli boedak boedak prempoean jang kamoedian dinikaken pada hambahamba astana, officier dan soldadoe soldadoe serta dikasi mas kawin bebrapa banjak. Ini semoea

